
Comhairle Contae Loch Garman
An Scéim Ranníocaíochta Forbartha, 2026-2029
Eolas ginearálta ar an scéim




Achoimre
Tá sé de dhualgas ar Chomhairle Contae Loch Garman maoiniú a dhéanamh ar réimse tionscadail bonneagair phoiblí chun feabhas a chur ar chaighdeán beatha na saoránach i gContae Loch Garman. Ligeann an Scéim Ranníocaíochta Forbartha do Chomhairle Contae Loch Garman tionscadail a mhaoiniú do Chontae Loch Garman, tionscadail iompair, tionscadail shóisialta, tionscadail phobail agus tionscadail um ghníomhú ar son na haeráide ina measc.  Cuireann an Scéim Ranníocaíochta Forbartha tionscnaimh ar fáil do Chontae Loch Garman, áiseanna ina measc ar nós leabharlann, spásanna oscailte agus clóis súgartha, agus tá clár caipitil uaillmhianach ag na comhaltaí tofa chun seirbhísí ardchaighdeáin a sholáthar, rud a théann chun leasa an Chontae agus a phobal.
Ag Cruinniú Míosúil na Comhairle a tionóladh an 8 Nollaig 2025, rinne Comhairle Contae Loch Garman Scéim Ranníocaíochta Forbartha i gcomhréir le forálacha Alt 48 den Acht um Pleanáil agus Forbairt, 2000 (arna leasú).
Beidh éifeacht ag Scéim Ranníocaíochta Forbartha Chomhairle Contae Loch Garman, 2026-2029 ón 1 Eanáir 2026 agus bainfidh sí le limistéar feidhme/limistéar riaracháin uile Chomhairle Contae Loch Garman. 

Cineálacha Ranníocaíochta Forbartha
Tá trí chineál ranníocaíochta forbartha ann a d’fhéadfadh a bheith ceangailte le cead pleanála:
· Ranníocaíochtaí Forbartha Ginearálta – Cuirtear na ranníocaíochtaí seo i bhfeidhm go ginearálta i ndáil le bonneagar agus áiseanna a sholáthar i limistéar an Údaráis Pleanála.
· Ranníocaíochtaí Forbartha Speisialta – Éilíonn na ranníocaíochtaí seo go n-íocfar ranníocaíocht speisialta i dtaca le forbairt áirithe i gcás go ndéanfaidh aon Údarás Áitiúil costais eisceachtúla shonracha, nach mbeidh cumhdaithe le scéim, a thabhú i leith bonneagar agus áiseanna poiblí a théann chun tairbhe don fhorbairt bheartaithe.
· Ranníocaíochtaí Forbartha Forlíontacha – Baineann na ranníocaíochtaí seo 
bonneagar poiblí nó tionscadail shonraithe, mar shampla Comhpháirtíochtaí Poiblí/Príobháideacha nó i gcás go bhfuil soláthar an bhonneagair ina chuspóir sa Phlean Forbartha.

Rátaí Ranníocaíochta Forbartha 
	Cineál Forbartha
	Iomlán
	Coinneáil 

	Áit chónaithe (lena n-áirítear Síntí agus Tithe Altranais)
	€25/m²
	3 x ranníocaíocht an spáis urláir

	Garáiste/Seid/Carrphort Baile
	€25/m²
	3 x ranníocaíocht an spáis urláir

	Ollstóráil/Déantúsaíocht
	€24/m²
	3 x ranníocaíocht an spáis urláir

	Tráchtáil/Oifig/Miondíol
	€25/m²
	3 x ranníocaíocht an spáis urláir

	Óstáin
	€15/m²
	3 x ranníocaíocht an spáis urláir

	Cúrsaí Gailf, etc. in aghaidh an heicteáir
	€500/ha 
	3 x ranníocaíocht an limistéir

	Limistéar Seachtrach/Aonaid Shoghluaiste/Stóráil Miondíola agus Eile 
	€15/m²
	3 x ranníocaíocht an spáis urláir

	Tionscal Eastósctha (Cairéil) in aghaidh an m³
	€1.20/m³
	3 x ranníocaíocht an limistéir

	Giniúint Cumhachta - In-athnuaite 
	€10,000/mw
	3 x ranníocaíocht an limistéir

	Giniúint Cumhachta– Neamh-inathnuaite
	€20,000/mw
	3 x ranníocaíocht an limistéir

	Áiteanna do Charbháin, Pubaill, etc. 
	€400
	3 x ranníocaíocht

	Áiteanna Seasmhacha/Tithe Soghluaiste/Carbháin
	€800
	3 x ranníocaíocht

	Talmhaíocht/m²
	€4/m² os cionn 500m²
	3 x ranníocaíocht an limistéir

	Diantalmhaíocht, Foirgnimh, Tithíocht, Ainmhithe, Éanlaith, Muca, Ba
	€8
	3 x ranníocaíocht an limistéir

	Niteoirí carranna in aghaidh na bá 
	€1,000
	3 x ranníocaíocht

	Páirceáil  – Gach suíomh 
	€1,000
	3 x ranníocaíocht

	Tarchur Cumhachta in aghaidh an phiolóin os cionn 220kV.
€10 breise in aghaidh an mhéadair le haghaidh soláthar línte dáilte leictreachais lastuas agus/nó faoi thalamh agus/nó línte teileachumarsáide chuig nasc eangach.
	€2,000
	3 x ranníocaíocht an limistéir

	Stuaraí Siamsaíochta faoi Dhíon, oifigí geallghlacadóra, casaíní in aghaidh an mhéadair chearnaigh
	€20/m²
	3 x ranníocaíocht an spáis urláir



Díolúintí
Ní bheidh feidhm ag aon díolúintí i gcás iarratais ar fhorbairt a choinneáil.
Beidh na catagóirí forbartha seo a leanas díolmhaithe, nó díolmhaithe go páirteach, ón gceanglas ranníocaíochtaí forbartha a íoc faoi Scéim 2026:
· nuair a bhaineann iarratas pleanála le forbairt ar forbairt í, i dtuairim an Údaráis Pleanála, atá beartaithe le déanamh ag eagraíocht dheonach, nó thar a ceann, agus atá, i dtuairim an Údaráis Pleanála—
(a) deartha nó beartaithe lena úsáid chun críocha sóisialta, pobail, spórt, cúram leanaí, caitheamh aimsire, oideachais nó reiligiúnacha ag muintir na háite nó ag daoine de ghrúpa nó d'ainmníocht reiligiúnach ar leith, agus nach chun brabúis nó gnóthachain a úsáidfear é go príomha, agus nó
	(b) atá deartha nó beartaithe lena úsáid mar cheardlann, áis oiliúna, brú (neamhthurasóireachta) nó cóiríocht eile do dhaoine faoi mhíchumas agus nach chun brabúis nó gnóthachain a úsáidfear é go príomha, nó 
coimhdeach leis an bhforbairt dá dtagraítear i mír (a) nó (b)
beidh forbairtí den sórt sin díolmhaithe ó Ranníocaíochtaí Pleanála.
· Beidh soláthar aonad Tithíochta Sóisialta, lena n-áirítear iad siúd a sholáthraítear de réir comhaontaithe a rinneadh faoi Chuid V den Acht um Pleanáil agus Forbairt 2000 (arna leasú), nó a sholáthraíonn comhlachas tithíochta deonach nó comharchumann atá aitheanta mar sin ag an Údarás Pleanála, díolmhaithe ó íocaíocht ranníocaíochtaí pleanála.
· Beidh aonaid a sholáthraítear faoi Chomhaontú Íocaíochta agus Infhaighteachta incháilithe chomh maith le haghaidh díolúine ó ranníocaíochtaí forbartha ar choinníoll go bhfuil téarma an chomhaontaithe 30 bliain nó níos faide.
· Déanfar ranníocaíochtaí forbartha a mheas ar bhonn cás ar chás i leith forbairtí a dhéanfar trí bhíthin comhaontú comhpháirtíochta de bhun Alt 179 den Acht um Pleanáil agus Forbairt, 2000 (arna leasú). 
· Nuair a chuirtear  fianaise dhoiciméadach chuí ón Roinn Talmhaíochta isteach, ní chuirfear tobhaigh forbartha i bhfeidhm ar fhorbairt talmhaíochta a bhaineann le tithe gloine nó polatholláin a fhorbairt.
· Ní bheidh aon táillí forbartha le híoc i ndáil le Bunscoileanna agus Meánscoileanna, Iar-mheánscoileanna, Coláistí Tríú Leibhéal agus/nó saoráidí a fhorbairt.
· Ní bheidh muirir forbartha i gceist le forbairt a bhfuil deontas do dhuine faoi mhíchumas á íoc ina leith.
· Beidh muirir forbartha díolmhaithe ar fhorbairtí a athchóiríonn foirgnimh atá liostaithe ar Chlár na Struchtúr Cosanta. Beidh feidhm ag na gnáth-ranníocaíochtaí maidir le síntí agus tógáil nua laistigh de chúirtealáiste an Struchtúir Chosanta. 
· Glanlíonadh, m.sh. barrithreacha agus créanna. Tá sé beartaithe gan ranníocaíochtaí a ghearradh. Cuirtear an díolúine i bhfeidhm chun forbairt a chur chun cinn toisc go mbíonn baint ag iarratais líonta den sórt sin go minic le dramhaíl ghlan ó oibreacha forbartha láithreáin. Tugtar faoi deara chomh maith gur féidir go leor de na cineálacha forbairtí seo a dhíolmhú ó rialú pleanála agus talamh á athchóiriú nó á thabhairt chun úsáid talmhaíochta. 
· Ní bheidh aon táillí forbartha i gceist le reiligí neamhthráchtála.
· Beidh muirir forbartha díolmhaithe ar aon bhonneagar teileachumarsáide teicniúil, soghluaiste agus leathanbhanda araon (m.sh., crainn, fostáisiúin, naisc chumhachta agus fálú slándála).
· Díolúine do bhonneagar iompair phoiblí (iosta busanna, calafoirt, stáisiúin, etc.)
· Díolúine do thionscadail in-athnuaite ar scála níos lú ná 1 MW
Dreasachtaí (Lascainiú/Creidmheas)
Ní bheidh feidhm ag aon dreasachtaí i gcás iarratais ar fhorbairt a choinneáil.
I gcás go bhfuil teach ináitrithe ar an suíomh le leagan, nó gur scriosadh le tine nó le tuilte é, tabharfar creidmheas faoi chomhair na ranníocaíochtaí atá dlite don achar (méadar cearnach) den áit chónaithe atá leagtha i gcás go bhfuil an seanfhoirgneamh le hathsholáthar. Is gá fianaise ar nós billí fóntais a chur ar fáil lena dheimhniú go raibh an áit chónaithe in úsáid leanúnach agus chun achar urláir an tí atá ann cheana a dheimhniú.
Beidh feidhm ag rátaí laghdaithe le haghaidh ceadanna sealadacha, seachas cairéil, agus ríomhfar iad mar seo a leanas:
· 33% den ghnáthráta le haghaidh cead suas le 3 bliana 
· 50% den ghnáthráta le haghaidh cead suas le 5 bliana
· 66% den ghnáthráta le haghaidh cead suas le 10 mbliana

Féadfar laghdú ar thobhaigh a chur i bhfeidhm maidir le tionscadail/gnólachtaí a fhaigheann cúnamh deontais nó tacaíocht ón nGníomhaireacht Forbartha Tionscail/Fiontraíocht Éireann nó ó Oifig Fiontair Áitiúil nó maidir le tionscadail a thacaíonn le Tionscnamh Post an Rialtais nó le crainn nó bonneagair leathanbhanda a sholáthar. Dhéanfaí an laghdú seo a chinneadh i gcomhairle leis an bPríomhfheidhmeannach nó leis an Stiúrthóir cuí.  Féadfar laghdú ar thobhaigh a chur i bhfeidhm chomh maith maidir le forbairtí a bhaineann le soláthar bonneagair / réiteach maoine nuálaíochta agus fiontraíochta, lena n-áirítear tionscal na scannánaíochta; chinnfí aon laghdú den sórt sin i gcomhairle leis an bPríomhfheidhmeannach nó leis an Stiúrthóir cuí.

Soiléiriú
Ní ghearrfar aon tobhach diúltach (i.e., ní charnfar aon chreidmheas) mar gheall ar mhuirir forbartha a ríomh de bharr cead a eisiúint m.sh. athrú úsáide, etc.
Fiú má chuirtear aonaid san áireamh i gClár Léasaithe an Údaráis Áitiúil, ní bhíonn an t-úinéir/forbróir díolmhaithe ó íocaíocht muirear forbartha i leith na n-aonad sin.
Forbairtí is Tithe Altranais: Gearrfar táille ar iarratais maidir le Forbairtí is Tithe Altranais ag na Rátaí Cónaitheacha de réir na scéime. 
Fad na Scéime Ranníocaíochta Forbartha 
Beidh an Scéim Ranníocaíochta Forbartha seo i bhfeidhm ó dháta déanta na scéime go dtí go ndéanfar scéim ina dhiaidh sin. 
Achomhairc a dhéanamh i gcoinne Ranníocaíochtaí Forbartha
De réir alt 48 (10) den Acht um Pleanáil agus Forbairt, 2000 (arna leasú), ní féidir le hiarratasóir achomharc a dhéanamh i gcoinne ranníocaíocht forbartha ghinearálta ach amháin ar an mbonn nár cuireadh téarmaí na scéime i bhfeidhm i gceart.

